
INSTITUT ZA INTELEKTUALNO VLASNIŠTVO BOSNE I HERCEGOVINE 

 

Na osnovu člana 119. Zakona o patentu („Službeni glasnik BiH“ broj 53/10), člana 101. 
Zakona o žigu („Službeni glasnik BiH“ broj 53/10), člana 100. Zakona o industrijskom dizajnu 
(„Službeni glasnik BiH“ broj 53/10) i člana 89. Zakona o zaštiti oznaka geografskog porijekla 
(„Službeni glasnik BiH“ broj 53/10), direktor Instituta za intelektualno vlasništvo Bosne i 
Hercegovine d o n o s i 

 

PRAVILNIK 

O STRUĈNOM ISPITU ZA PREDSTAVNIKE ZA ZAŠTITU INDUSTRIJSKOG 
VLASNIŠTVA 

 

DIO PRVI - OSNOVNE ODREDBE 

Član 1. 
(Obim primjene) 

 
 Ovim pravilnikom propisuju se način, uvjeti i program stručnog ispita za lica koja se 
bave predstavljanjem u postupcima stjecanja, održavanja, prometa i prestanka prava 
industrijskog vlasništva (u daljnjem tekstu: zaštita industrijskog vlasništva) pred Institutom za 
intelektualno vlasništvo Bosne i Hercegovine. 

 
Član 2. 

(Ovlaštenja za provoĎenje stručnog ispita) 
 

Stručni ispit provodi Institut za intelektualno vlasništvo Bosne i Hercegovine (u daljnjem 
tekstu: Institut). 
 
 

 



 

 

POGLAVLJE I - STRUĈNI ISPIT 

 
Član 3. 

(Vrste stručnog ispita) 
 

(1) Stručni ispit se polaže za patentnog predstavnika i predstavnika za žigove. 

(2) Stručni ispit iz prethodnog stava ovog člana polažu lica koja ispunjavaju uvjete stručne 
spreme utvrĎene čl. 4. i 5. Odluke o uvjetima za upisivanje u registre predstavnika za zaštitu 
industrijskog vlasništva koje vodi Institut za intelektualno vlasništvo Bosne i Hercegovine 
(„Službeni glasnik BiH“ broj 108/10). 

Član 4. 
(Obim provjere znanja na stručnom ispitu) 

 
 Stručnim ispitom provjerava se odgovarajući stepen znanja iz područja prava 
industrijskog vlasništva i upravnog prava koje je neophodno za obavljanje poslova 
predstavljanja. 
 

Član 5. 
(Sadržaj stručnog ispita) 

 
(1) Stručni ispit obuhvata: upravni postupak, upravni spor, zaštitu pronalazaka, zaštitu 
žigova, zaštitu industrijskog dizajna, registraciju oznaka geografskog porijekla i promet prava 
industrijskog vlasništva. 

(2) Program stručnog ispita za lice koje se bavi predstavljanjem u postupku zaštite 
industrijskog vlasništva (u daljnjem tekstu: program) sadrži gradivo, pravne izvore i literaturu 
za svako područje iz prethodnog stava ovog člana. 

(3) Program iz stava (2) ovog člana prilaže se uz ovaj pravilnik i čini njegov sastavni dio. 

 

POGLAVLJE II - ISPITNA KOMISIJA 

 
Član 6. 

(Ispitna komisija) 
 

(1) Stručni ispit polaže se pred Ispitnom komisijom Instituta (u daljnjem tekstu: Komisija). 

(2) Komisiju iz stava (1) ovog člana sačinjavaju četiri člana od kojih je jedan član sa Pravnog 
fakulteta, koji predaje predmet Pravo intelektualnog vlasništva, jedan iz Ministarstva pravde i 
dva člana iz Instituta. 

(3) Stručne i administrativne poslove za potrebe Komisije obavlja sekretar Komisije, koji je 
stalno zaposlen u Institutu. 

(4) Odluku o imenovanju članova i sekretara Komisije donosi direktor Instituta u roku od 30 
dana od dana stupanja na snagu ovog pravilnika. 

(5) Članovima i sekretaru Komisije pripada naknada za rad u skladu sa posebnom odlukom 
direktora Instituta. 



 

 

(6) Visina novčane naknade za rad članova i sekretara Komisije utvrĎuje se na način 
propisan članom 6. Odluke o kriterijima za utvrĎivanje novčane naknade za rad u upravnim 
odborima, nadzornim i drugim odborima i drugim radnim organima iz nadležnosti institucija 
Bosne i Hercegovine („Službeni glasnik BiH“ broj 19/09). 

Član 7. 
(Mandat Komisije) 

 
(1) Članovi i sekretar Komisije imenuju se na period od četiri godine uz mogućnost ponovnog 
imenovanja nakon isteka mandata. 

(2) U slučaju ostavke ili trajne spriječenosti člana ili sekretara Komisije da učestvuje u radu 
Komisije, direktor Instituta imenuje drugog člana iz iste institucije na preostali period na koji 
je član, odnosno sekretar, imenovan. 

Član 8. 
(Ovlaštenja Komisije) 

 
(1) Komisija priprema ispitna pitanja za polaganje stručnog ispita za patentnog predstavnika i 
predstavnika za žigove na osnovi programa, provodi pismeni i usmeni dio ispita i donosi 
odluku o tome da li je kandidat položio, odnosno nije položio, ispit. 

(2) O provoĎenju stručnog ispita vodi se zapisnik. 

 

DIO DRUGI - PROVOĐENJE STRUĈNOG ISPITA 

 

POGLAVLJE I - PRIJAVA ZA POLAGANJE STRUĈNOG ISPITA 

 

Član 9. 
(Prijavljivanje ispita) 

 
(1) Prijava za polaganje stručnog ispita dostavlja se Institutu u pisanoj formi. 

(2) Prijava za polaganje stručnog ispita mora sadržavati sljedeće podatke: 

a) ime i prezime, zanimanje i adresu podnosioca prijave (poželjni kontakt-telefon, fax, e-
mail), 

b) dokaz o završenom fakultetu (ovjerena kopija diplome), 
c) naznaku o stručnom ispitu, u skladu sa članom 3. stav (1) ovog pravilnika, za koji se 

podnosi prijava. 

Član 10. 
(Odlučivanje o dopustivosti polaganja) 

 
(1) Na osnovi priložene dokumentacije Komisija odlučuje o dopustivosti polaganja ispita, 
odnosno o odbijanju prijave, o čemu se kandidat obavještava pismenim putem. 



 

 

(2) Kandidat kojem je dopušteno da polaže ispit dužan je da plati propisane posebne 
troškove postupka za polaganje ispita i dostavi dokaz o uplati najkasnije do pristupanja 
polaganju ispita. 

(3) Kandidat koji je položio pravosudni ispit oslobаĎa se polaganja dijela ispita koji se odnosi 
na upravni postupak i upravni spor. 

(4) Rješenje o odbijanju prijave za polaganje stručnog ispita se obrazlaže. 

(5) Protiv rješenja o odbijanju prijave dopuštena je žalba Komisiji za žalbe Instituta u roku od 
15 dana od dana njegovog prijema. 

Član 11. 
(Način izvještavanja kandidata) 

 
(1) Obavještenje o polaganju stručnog ispita dostavlja se kandidatu u pisanoj formi. 

(2) Obavještenje iz prethodnog stava ovog člana sadrži datum, vrijeme i mjesto polaganja 
ispita. 

(3) Vrijeme polaganja stručnog ispita ne može biti kraće od jednog mjeseca, niti duže od tri 
mjeseca od dana dostavljanja obavještenja kandidatu. 

Član 12. 
(Razlozi za odgaĎanje ispita) 

 
 Polaganje stručnog ispita na pismeni zahtjev kandidata može se odgoditi zbog bolesti 
kandidata ili zbog drugih opravdanih razloga, o čemu odlučuje Komisija. 
 

Član 13. 
(Ostali razlozi) 

 
 Ako kandidat odreĎenog dana ne pristupi polaganju stručnog ispita, ne preda pismeni 
rad ili odustane od započetog polaganja usmenog dijela ispita, smatrat će se da nije položio 
stručni ispit. 
 

POGLAVLJE II - NAĈIN POLAGANJA STRUĈNOG ISPITA 

 
Član 14. 

(Pismeni dio ispita) 
 

(1) Pismeni dio ispita za patentnog predstavnika i predstavnika za žigove polaže se u obliku 
praktičnog testa, tako da se, primjera radi, izradi prijava patenta, prijava žiga, odnosno 
industrijskog dizajna, izradi odgovor na rezultat ispitivanja, prijedlog za proglašavanje 
ništavim rješenja o priznanju prava i sl. 
 
(2) Pismeni dio ispita za patentnog predstavnika sastoji se od izrade jednog od dokumenata 
iz područja patentnog prava i jednog od dokumenata iz područja žigovnog prava, prava 
industrijskog dizajna, odnosno registracije oznake geografskog porijekla. 

(3) Pismeni dio ispita za predstavnika za žigove sastoji se od izrade jednog od dokumenata 
iz područja žigovnog prava, industrijskog dizajna, odnosno registracije oznake geografskog 
porijekla. 



 

 

(4) Raspoloživo vrijeme za pismeni dio ispita su četiri sata za ispit iz stava (2), odnosno dva 
sata za ispit iz stava (3) ovog člana. 

(5) Na pismenom dijelu ispita kandidatu je dopušteno da koristi zakone, meĎunarodne 
ugovore i meĎunarodne klasifikacije patenata, žigova i industrijskog dizajna. 

Član 15. 
(Usmeni dio ispita) 

 
(1) Usmeni dio ispita polaže se nakon pismenog dijela ispita. Na usmenom dijelu ispita 
kandidat se ispituje iz ispitnog gradiva utvrĎenog programom. 

(2) Pravo polaganja usmenog dijela ispita ima kandidat koji je pozitivno ocijenjen na 
pismenom dijelu ispita. 

(3) Usmeni dio ispita traje najduže 30 minuta. 

Član 16. 
(Korištenje pisma i jezika) 

 
 Na pismenom, odnosno usmenom dijelu ispita kandidat slobodno odlučuje o 
korištenju pisma i jezika koji su u službenoj upotrebi u Bosni i Hercegovini. 
 

Član 17. 
(Priprema ispitnih pitanja) 

 
 Komisija utvrĎuje sadržaj pismenog dijela ispita i pitanja za usmeni dio ispita za 
svakog kandidata najranije 24 sata prije polaganja ispita. 
 

Član 18. 
(Ocjenjivanje kandidata) 

 
(1) Za svaku tematsku oblast iz programa daje se posebna ocjena. Na osnovi posebnih 
ocjena Komisija ocjenjuje ukupan uspjeh kandidata na ispitu. 

(2) Uspjeh kandidata na ispitu ocjenjuje se ocjenom „položio“, odnosno „nije položio“. 

(3) Ispit je položio kandidat koji je dobio ocjenu „položio“ iz svake tematske oblasti. 

(4) Kandidat koji nije dobio zadovoljavajuću ocjenu iz jedne tematske oblasti upućuje se na 
popravni ispit. 

(5) Ocjenom „nije položio“ ocjenjuje se kandidat koji nije zadovoljio iz najmanje dviju 
tematskih oblasti. 

(6) Nakon završenog pismenog i usmenog dijela ispita Komisija većinom glasova odlučuje 
o položenom ispitu. U slučaju da se odluka ne može donijeti većinom glasova, odlučujuće je 
mišljenje predsjednika Komisije. 

Član 19. 
(Popravni ispit) 

 
(1) Popravni ispit kandidat može polagati u roku koji odredi Komisija, koji ne može biti kraći 
od 30 dana, niti duži od tri mjeseca od dana održavanja usmenog dijela ispita. 



 

 

(2) Ako kandidat ne dobije zadovoljavajuću ocjenu na popravnom ispitu, smatrat će se da 
nije položio stručni ispit. 

(3) Kandidat može najviše tri puta pristupiti polaganju stručnog ispita, na način i pod uvjetima 
utvrĎenim ovim pravilnikom. 

Član 20. 
(Potvrda o položenom ispitu) 

 
(1) Kandidatu koji je položio stručni ispit Komisija izdaje potvrdu o položenom stručnom 
ispitu. 

(2) Kandidat koji je položio stručni ispit stječe pravo upisa u registar patentnih predstavnika, 
odnosno predstavnika za žigove, pod uvjetima propisanim Odlukom o uvjetima za upisivanje 
u registre predstavnika za zaštitu industrijskog vlasništva koje vodi Institut za intelektualno 
vlasništvo Bosne i Hercegovine. 

(3) Institut vodi registar lica koja su položila stručni ispit za patentne predstavnike i 
predstavnike za žigove. 

 

POGLAVLJE III - ZAVRŠNE ODREDBE 

 

Član 21. 
(Stavljanje propisa van snage) 

 
 Danom stupanja na snagu ovog pravilnika prestaje da važi Pravilnik o stručnom ispitu 
za predstavnike za zaštitu industrijskog vlasništva („Službeni glasnik BiH“ br. 26/05 i 86/09). 
 

Član 22. 
(Stupanje na snagu) 

 

Ovaj pravilnik stupa na snagu osmog dana od dana objavljivanja u „Službenom 
glasniku BiH“ . 

PRILOG: 

PROGRAM STRUĈNOG ISPITA 

za predstavnike za zaštitu industrijskog vlasništva 

 

I - OPĆI DIO 

 

A) Upravni postupak i upravni spor 

1) Pojam upravnog postupka 
2) Osnovni principi upravnog postupka 
3) Nadležnost (stvarna i mjesna) 
4) Stranka i njeno predstavljanje 
5) Komuniciranje organa i stranaka 
6) Dostavljanje pismena 
7) Rokovi i povrat u prijašnje stanje 
8) Troškovi postupka 
9) Pokretanje postupka i zahtjevi stranaka 
10)  Postupak do donošenja rješenja 
11)  Dokazivanje 
12)  Akti organa uprave 
13)  Redovni pravni lijekovi 
14)  Poništenje, ukidanje i mijenjanje rješenja 
15)  Izvršenje rješenja i zaključaka 
16)  Pojam upravnog spora 
17)  Nadležnost i pravna sredstva 
18)  Pokretanje upravnog spora 
19)  Obaveznost presuda (u upravnom sporu) 

 

II - POSEBNI DIO 

 

A) Industrijsko vlasništvo 

20)  Pojam industrijskog vlasništva 
21)  Opravdanost pravne zaštite industrijskog vlasništva 
22)  Izvori prava industrijskog vlasništva – nacionalni i meĎunarodni 
23)  Status, nadležnosti i finansiranje Instituta za intelektualno vlasništvo BiH 
24)  Predstavljanje pravnih i fizičkih lica u postupku pred Institutom 
25)  Registri koje vodi Institut 
26)  Područje primjene prava industrijskog vlasništva - teritorijalni princip 
27)  Promet prava industrijskog vlasništva 
28)  Komisija za žalbe Instituta za intelektualno vlasništvo BiH 
29)  GraĎanskopravna zaštita  prava industrijskog vlasništva 
30)  Carinske mjere 
31)  Krivičnopravna zaštita prava industrijskog vlasništva 
32)  Prekršajnopravna zaštita prava industrijskog vlasništva 



 

 

B) Zaštita pronalazaka 

33)  Pronalazak kao predmet patentne zaštite  
34)  Nacionalni tretman 
35)  Princip teritorijalnosti 
36)  Pravo prvenstva   
37)  Uvjeti za zaštitu pronalaska 
38)  Novost 
39)  Inventivni nivo 
40)  Industrijska primjenljivost 
41)  Izuzeci od patentibilnosti 
42)  Stanje tehnike 
43)  Materijalna i moralna prava pronalazača 
44)  Postupak za priznanje patenta 
45)  Način stjecanja prava na patent u Bosni i Hercegovini 
46)  Nacionalna prijava 
47)  Prijava podnesena u skladu sa Sporazumom o saradnji i proširenju evropskog   

patenta 
48)  Sadržaj prijave patenta 
49)  Datum podnošenja prijave patenta 
50)  Naknadne izmjene u prijavi 
51)  Jedinstvo pronalaska 
52)  Dopunska prijava, dopunski patent 
53)  Formalno ispitivanje prijave patenta 
54)  Objavljivanje prijave 
55)  Postupak nakon objavljivanja prijave patenta  
56)  Postupak potpunog ispitivanja prijave patenta 
57)  Konsenzualni patent 
58)  Pretvaranje prijave patenta u prijavu industrijskog dizajna 
59)  Priznanje patenta 
60)  Ograničenje učinka patenta 
61)  Trajanje, održavanje i prestanak patenta 
62)  Proglašavanje rješenja o priznanju patenta ništavim 
63)  Žalbeni postupak 
64)  Evropski patent 
65)  Prijava patenta u skladu sa Ugovorom o saradnji u oblasti patenata (PCT) 
66)  Sadržaj i obim patenta - isključiva prava nosioca patenta 
67)  Ograničenje isključivih prava nosioca patenta 
68)  Prisilna licenca 
69)  Održavanje prava na patent 
70)  Prestanak prava na patent 
71)  Svjedodžba o dodatnoj zaštiti 
72)  MeĎunarodna prijava patenta u skladu sa Ugovorom o saradnji u oblasti   patenata 

(PCT) 
73)  Postupak za proglašavanje ništavim rješenja o priznanju prava na patent 
74)  Pronalasci iz radnog odnosa 
75)  MeĎunarodna klasifikacija patenata (MKP), struktura i primjena MKP za  klasificiranje 

i pretraživanje u fondu patenata 
76)  Pojam topografije integriranih kola 
77)  Predmet i uvjeti za zaštitu topografije integriranih kola 
78)  Postupak zaštite topografije integriranih kola 
79)  Isključiva prava, ograničenje, trajanje i promet topografije integriranih kola 

 

 



 

 

C) Zaštita robnih i uslužnih žigova 

80)  Pojam žiga 
81)  Znaci koji se ne mogu štititi žigom 
82)  Pravo prvenstva (prioritet) 
83)  Unijsko i sajamsko pravo prvenstva 
84)  Višestruko pravo prvenstva 
85)  Nacionalni tretman 
86)  Način stjecanja prava na žig u Bosni i Hercegovini 
87)  Nacionalna prijava 
88)  Vrste žigova  
89)  Individualni žig 
90)  Kolektivni žig  
91)  Žig garancije 
92)  Žigovi Well-known  
93)  Razlozi za isključenje zaštite žigom 
94)  Apsolutni razlozi 
95)  Relativni razlozi 
96)  Dobrovoljno ograničenje obima zaštite «disklejmer» 
97)  Postupak za priznanje žiga 
98)  Sadržaj prijave 
99)  Klasificiranje robe i usluga 
100) Datum podnošenja prijave 
101) Naknadne izmjene u prijavi  
102) Razdvojene prijave 
103) Formalno ispitivanje prijave 
104) Odbijanje prijave za priznanje žiga 
105) Objavljivanje prijave žiga 
106) Mišljenje zainteresiranog lica 
107) Prigovor 
108) Stjecanje prava na žig 
109) Isključiva prava nosioca žiga 
110) Proglašenje rješenja o priznanju žiga ništavim  
111) Žalbeni postupak 
112) Ograničenje prava nosioca žiga 
113) Trajanje prava 
114) Održavanje prava na žig 
115) Korištenje žiga 
116) Prestanak žiga 
117) MeĎunarodno registriranje žiga u skladu sa Madridskim aranžmanom o   

meĎunarodnom registriranju žigova i Protokolom uz Madridski aranžman o      
meĎunarodnoj registraciji žigova, principi, pravno djelovanje 

118) Postupak proglašavanja ništavim rješenja o priznanju žiga 
119) Postupak za prestanak žiga zbog nekorištenja 
120) Ponovna registracija žiga - uvjeti 
121) MeĎunarodna klasifikacija robe i usluga ustanovljena Ničanskim  

 aranžmanom (Ničanska klasifikacija), struktura i primjena Ničanske  klasifikacije 
za klasificiranje robe i usluga i pretraživanje u fondu žigova 

122) Nelojalna konkurencija  

 

 

 



 

 

D) Zaštita industrijskog dizajna 

123) Pojam industrijskog dizajna 
124) Područje primjene prava - teritorijalni princip 
125) Predmet zaštite industrijskim dizajnom 
126) Novost 
127) Individualni karakter 
128) Pravo prvenstva - prioritet 
129) Unijsko i sajamsko pravo prvenstva 
130) Višestruko pravo prvenstva 
131) Nacionalni tretman 
132) Postupak za priznanje industrijskog dizajna 
133) Sadržaj prijave 
134) Klasificiranje industrijskog dizajna 
135) Datum podnošenja prijave 
136) Naknadne izmjene u prijavi (pravno djelovanje) 
137) Apsolutni razlozi za odbijanje prijave 
138) Relativni razlozi za odbijanje prijave 
139) Odbijanje zahtjeva za priznanje industrijskog dizajna 
140) Objavljivanje prijave 
141) Mišljenje zainteresiranog lica 
142) Prigovor 
143) Pretvaranje prijave industrijskog dizajna u prijavu patenta 
144) Stjecanje prava na industrijski dizajn 
145) Isključiva prava 
146) Ograničenje isključivih prava 
147) Trajanje prava 
148) Prestanak prava 
149) Postupak proglašavanja ništavim rješenja o priznanju industrijskog dizajna 
150) Žalbeni postupak 
151) Lokarnski aranžman o ustanovljenju meĎunarodne klasifikacije za  
 industrijski dizajn - struktura - primjena Lokarnske klasifikacije za   
 klasificiranje i pretraživanje u fondu industrijskog dizajna 
152) MeĎunarodna zaštita  industrijskog dizajna u skladu sa Haškim   
 sporazumom o meĎunarodnoj registraciji industrijskog dizajna 

E) Zaštita oznaka geografskog porijekla 

153)  Oznaka geografskog porijekla 
154)  Geografska oznaka 
155)  Ime porijekla 
156)  Nadležnost za postupak za zaštitu oznaka porijekla 
157)  Postupak po prijavi  imena porijekla ili geografske oznake 
158)  Sadržaj prijave 
159)  Datum podnošenja prijave 
160)  Ispitivanje urednosti prijave  
161)  Ispitivanje uvjeta za registriranje imena porijekla ili geografske oznake 
162)  Objavljivanje prijave i prigovor 
163)  Rješenje o registraciji imena porijekla ili geografske oznake 
164)  Postupak po prijavi za priznanje statusa ovlaštenog korisnika imena                   

porijekla ili geografske oznake  
165)  Sadržaj i obim prava koje ima ovlašteni korisnik imena porijekla ili  

 geografske oznake  
166)  Neovlašteno korištenje oznaka geografskog porijekla  
167)  Prestanak važenja imena porijekla ili geografske oznake 



 

 

168)  Prestanak i ukidanje statusa ovlaštenog korisnika imena porijekla ili  
 geografske oznake 

169)  Proglašavanje ništavim rješenja o registriranju imena porijekla ili geografske   
oznake 

170)  Žalbeni postupak 

 

PRAVNI IZVORI - LITERATURA: 

 

- Pariska konvencija za zaštitu industrijskog vlasništva (www.ipr.gov.ba) 
- Madridski aranžman o meĎunarodnom registriranju žigova (www.ipr.gov.ba) 
- Protokol koji se odnosi na Madridski aranžman o meĎunarodnom registriranju     

žigova („Službeni list  BiH - MeĎunarodni ugovori“  broj 8/08) 
- Ugovor o saradnji u oblasti patenata (PCT) („Službeni list RBiH“ broj 14/96) 
- Sporazum o saradnji u oblasti patenata (Sporazum o saradnji i proširenju) („Službeni 

glasnik BiH - MeĎunarodni ugovori“ broj 2/04) 
- Ugovor o intelektualnom vlasništvu za integrirana kola („Službeni list  BiH -

MeĎunarodni ugovori“  broj 15/06) 
- Ženevski akt Haškog sporazuma o meĎunarodnoj registraciji industrijskog dizajna 

(„Službeni list  BiH - MeĎunarodni ugovori“  broj 6/07) 
- Lokarnski aranžman o ustanovljenju meĎunarodne klasifikacije za industrijski dizajn 
- Ničanski aranžman o meĎunarodnom registriranju robe i usluga u svrhu registracije 

žigova 
- Zakon o upravnom postupku („Službeni glasnik BiH“ broj 29/02) 
- Zakon o upravnim sporovima Bosne i Hercegovine („Službeni glasnik BiH“ broj 19/02) 
- Zakon o osnivanju Instituta za intelektualno vlasništvo Bosne i Hercegovine 

(„Službeni glasnik BiH“ broj 43/04) 
- Zakon o patentu („Službeni glasnik BiH“ broj 53/10)  
- Zakon o žigu („Službeni glasnik BiH“ broj 53/10)  
- Zakon o industrijskom dizajnu („Službeni glasnik BiH“ broj 53/10) 
- Zakon o zaštiti oznaka geografskog porijekla („Službeni glasnik BiH“ broj 53/10) 
- Zakon o obligacionim odnosima (ugovor o licenci i nelojalna konkurencija) 
- Zakon o zaštiti topografije integriranih kola („Službeni glasnik BiH“ broj 53/10)  
- Pravilnik o postupku za priznanje patenta i konsenzualnog  patenta („Službeni glasnik 

BiH“ broj 105/10) 
- Pravilnik o postupku priznanja žiga („Službeni glasnik BiH“ broj 105/10) 
- Pravilnik o postupku priznanja industrijskog dizajna („Službeni glasnik BiH“ broj 

108/10)  
- Pravilnik o postupku priznanja oznaka porijekla proizvoda, imena porijekla i 

geografskih oznaka („Službeni glasnik BiH“ broj 109/10) 
- Odluka o uvjetima za upisivanje u registre predstavnika za zaštitu industrijskog 

vlasništva koje vodi Institut za intelektualno vlasništvo Bosne i Hercegovine 
(„Službeni glasnik BiH“ broj 108/10) 

- Jedan od udžbenika prava industrijskog vlasništva. Preporučuje se: prof. dr. 
Slobodan Marković, Pravo intelektualne svojine, „Magistrat“ i Pravni fakultet u 
Sarajevu, Sarajevo, 2007. 

 Napomena: Svi zakoni, podzakonski akti i meĎunarodni ugovori mogu se pronaći na 
web-stranici Instituta: www.ipr.gov.ba 

